
ORIENTACIÓNS PARA A REALIZACIÓN DOS PROXECTOS DE A21EG

Estimadas profesoras e profesores:


Agora, ao comezo dun novo curso, é o momento de definir os proxectos nos centros que traballades a Axenda 21.  Dende o Servicio de Promoción e Participación da Sostibilidade queremos apoiarvos nesta tarefa co voso alumnado transmitíndovos algunhas ideas froito da experiencia de 5 anos do programa. 

	A orientación do programa Axenda 21 escolar de Galicia 2011-12: 

“Un reto para o cambio”.



No proceso de maduración do programa A21EG, repensamos os obxectivos e as formas de levalos a cabo na práctica, tendo en conta as limitacións reais, coa intención de aproveitar os recursos e ser máis pragmáticos á hora de deseñar e executar as accións do proxecto. 


Pensamos que o máis importante deste programa é a capacidade de motivar e responsabilizar ao alumnado, mediante accións nas que sexa capaz de aplicar os coñecementos marcados polo sistema educativo no seu contorno. Deste xeito, teñen a oportunidade de experimentar e sentirse capaces de levar a cabo pequenas accións transformadoras, desenvolvendo así as súas competencias. 


Ofrecerlles no ámbito educativo, a ocasión de descubrir esas capacidades innatas que todos temos é, tal vez, un dos aspectos máis importante deste programa.


Por estas razóns, neste curso propoñemos de novo marca o énfase en desenvolver as accións A21EG como un RETO para o alumnado. Por iso utilizaremos o lema “Un reto para o cambio”. 

	Cómo provocar os retos no alumnado?


Suxírese a continuación unha metodoloxía de traballo:
As accións a desenvolver na A21EG constituirán o proxecto da Axenda 21 do centro que se deberá enmarcar na programación anual do centro, contribuído a acadar os obxectivos pedagóxicos e curriculares.

Ao inicio do curso é o momento de poñerse en marcha  empezando por dinamizar ao alumnado nas aulas, e nos comités ambientais os que os teñades, tentando orientar as accións propostas co enfoque de “RETO”, cedendo o PROTAGONISMO aos vosos alumnos na planificación e execución das mesmas.


Sabemos que resulta máis fácil dirixir un proceso e executalo marcando os criterios e as instrucións a seguir polo alumnado, que conseguir que sexan os alumnos e alumnas os que o leven a cabo tomando eles as súas decisións.


Para que o poida facer o alumnoado é preciso que vós, como profesorado, tamén realicedes o voso propio reto, xa que ides ter a oportunidade de innovar na vosa práctica docente, o que quizais supoña un traballo máis intenso pero máis estimulante.


Partimos da base de que cada un de vós ten a súa propia metodoloxía de traballo. Con estas orientacións só pretendemos facer algunhas suxestións para que as usedes ou as integredes, da mellor forma posible, atendendo á dinámica e ás circunstancias específicas de cada centro.

1. Primeiro é conveniente reforzar a coordinación entre o profesorado participante no proxecto, e tamén informar aos vosos compañeiros das accións que ides facer nas aulas para que podan axustar a súas materias e converxer no posible os esforzos de cara ao alumnado.

2. Informar previamente ao alumando dos contidos específicos da problemática a abordar, podendo incitar a investigación ou o intercambio de información en grupos.
3. É importante concienciar e sensibilizar ao alumnado sobre os aspectos que se desexan traballar . Aquí é importante tocarlles a súa “fibra sensible” e aproximarse ao tema dende a súa perspectiva e sensibilidade. É preciso traballar o aspecto emocional favorecendo a expresión dos seus puntos de vista, os debates entre o alumnado sempre son desexables.

4. Preguntar ao alumnado qué é o que se pode facer para mellorar a situación. No momento de falar de alternativas e solucións estamos preparándolles para asumir un compromiso.

Pedirlle ao alumnado que, desas alternativas se comprometa a realizar unha acción que aporte unha mellora: que asuma o seu propio RETO. Poderán ser eles os que marquen os seus obxectivos e, sobre todo, a forma e o aspecto a tratar (que ben podería ser distinto ao que tiñades pensado inicialmente). Pensade que  o importante é que traballen motivados.

5. Para definir o reto, propoñédelles que definan e consensúen cómo conseguilo: establecer obxectivos SMART (específicos, medibles, alcanzables realistas, tanxibles e... transformadores), axudándolles a ter en conta criterios técnicos, temporais, de esforzo, marcar o  plan de traballo, facer o  reparto de tarefas... 
6. O profesorado terá un papel fundamental como “falicitador do proceso”. Esta perspectiva implica que deberá de ter un enfoque aberto a posibles cambios ou modificacións introducidas polo alumnado. Se valora máis o proceso de traballo do alumando que o resultado final, xa que didacticamente para o desenvolvemento da A21EG, é máis interesante un proceso de construción sentida e propia do alumando que un resultado moi vistoso pero máis dirixido e menos sentido e vivencializado polo alumnado.

Isto é precisamente o que se propón dende a A21EG: Conseguir que o alumnado realice pequenas accións polo seu contorno que, xuntas serán unha gran acción do proxecto de A21EG no centro. 

Se trata tamén de que se sintan útiles e capaces de facer algo polo seu contorno, e de que aprendan e disfruten facéndoo.

7. Todas as acción deben buscar a visibilidade. Especificamente, no terceiro trimestre, é conveniente que o alumnado analice, valore, mostre e aproveite o éxito do seu traballo mostrándoo á súa comunidade e sendo conscientes do desenvolvemento das súas habilidades e competencias. 
O profesorado pode comunicar asemade a súa experiencia pedagóxica. Valorar, mostrar o realizado e rexistrar as competencias desenvolvidas polo alumnado nas xornadas do profesorado no mes de xuño.
8. Recordade que é mellor un obxectivo pequeno pero conseguible que un obxectivo ambicioso pero frustrante. Se, entre todos, conseguimos ilusionalos,  seguro que nos sorprenden gratamente. 

	A comunicacion dos logros


No terceiro trimestre, será o momento de recapitular, comunicar e divulgar  o traballo realizado ao longo do curso. 


Unha vez conquerido o reto, é convinte reforzar a aprendizaxe adquirida con actividades de comunicación entre iguais, cara o profesorado, as familias e inclusive no propio concello.  Estas actividades, permiten fortalecer a autoestima do alumnado e facilitar a trasnferencia de coñecemento na comunidade educativa. 

Rematado este proceso realzaremos as Xuntanzas de “O alumnado é o protagonista” onde se intercambiaran experiencias entre os centros. 


As xuntanzas de alumnado de Educación Primaria terán lugar en distintos centros ao longo do mes de maio e a de Educación Secundaria, o  24 de maio en Pontevedra. 

Moitos das actuacion en A21EG significan procesos de innovación educativa. Polo tanto, resulta fundamental que o profesorado, como facilitador das mesmas, teña a oportunidade de comunicar e compartir o valor pedagóxico destas experiencias, que se recollerán nunha publicación electrónica.

O 8 e 9 de xuño celebraranse as Xornadas A21EG-2012 para o profesorado.

	O asesoramento



Para a A21EG tamén vai ser un reto. Todos os que formamos parte da comunidade de A21EG sabemos que vai ser unha labor con algunhas dificultades. Por iso pensamos adicar especial atención ao asesoramento. 


Para que o asesoramento sexa eficaz serán precisos dous aspectos:

- Comunicación fluída. Será necesario manter unha moi boa comunicación sobre a marcha do proceso: cómo se está a desenvolver a acción, as dúbidas que se vos plantexan, as  ideas que vos xurdan. 

Para elo, o primeiro a comunicar é o proxecto da Axenda 21 do centro e as súas accións, para o que se facilitará unha ficha a cumprimentar polos centros que se adhiran ao programa A21EG.

Estamos á vosa disposición a través de e-mail: educacion.sostible@gmail.com,  facebook: Axenda escolar de Galicia, e os teléfonos  981957849 (Manuel) e 661985687 (Ramón).

- Seguimento dos proxectos: No segundo trimestre realizaremos visitas de asesoramento en centros para apoiarvos nas experiencias e intercambiar opinións. 

Para que a visita de asesoramento resulte eficaz será necesario:
a) Contar con información previa  sobre como se vai desenvolvendo a acción que permita o seguimento da mesma.

b) Garantir a asistencia dun grupo representativo de profesores na sesión de asesoramento no centro. 
	Traballo en rede



No programa Axenda 21 escolar de Galicia estanse a desenvolver experiencias pedagóxicas moi interesantes e enriquecedoras, tanto para o alumnado como para o profesorado, que é moi importante compartir entre os centros, para apoiarse, aprender e motivarse mutuamente.


Así , prevemos desenvolver os seguintes espazos de colaboración:

· Na web A21EG

Na web da A21EG: temos publicadas xa dúas publicacións con comunicacións do profesorado relatando as súas experiencias didácticas no programa. (Ver: http://www.cmati.xunta.es/axenda21/?page_id=1859)
Tamén poremos á vosa disposición os vosos proxectos e accións previstas que nos comuniquedes para que todos teñades a información do que se está a facer nos centros e podades contactar entre vos. 

· Compartir con outros centros


Participamos na Conferencia Infanto-Xuvenil Internacional (CONFINT) e na rede española de redes de centros educativos pola sostibilidade   (Ver: http://confint-esp.blogspot.com). O programa A21EG verase así representado na conferencia nacional en Vitoria en xaneiro de 2012, en Bruxelas en marzo de 2012 e en Brasil en xuño de 2012.

Queremos que saibades que estaremos con vos no proceso. Mantédenos informados para poder botarvos unha man!


Moito ánimo, o noso obxectivo é realizar un traballo estimulante e satisfactorio  e ... seguro que acadamos resultados innovadores!!

